
వైకుంఠకైలాసవాసమున్ దొరకు

నిచ్చోట నీ కపిలేశ్వరుం డిపుడు

హెచ్చుగా భక్తుల కీప్సితం బొసఁగు

కపిలయోగి కృతయుగమున ని య్యీశు

నపచితి మెప్పించి యలరుచు నుండె 1090 

తరువాత నగ్ని త్రేతాయుగంబునను

ధర పూజ యొనరించి ధన్యతఁ గాంచె

నల ద్వాపరంబున హరిచక్ర మితనిఁ

బొలుపొంద భజియించి పొగడొందె నింకఁ

గలియుగంబున నిందుఁ గపిలార్చనాది

కలనచే నిట్టి లింగమె ప్రకాశించు

నీ లింగమాహాత్మ్య మెంచి నుతించఁ.

జాలండు శేషుఁడున్ జతురాననుండు

అనుచుఁ బేర్కొని గౌరి కటు వివరించి

తనరుచు నా సరస్తటమున నుండి  
1100 

భావించి యోగప్రభావంబుచేత

భావికార్య మెఱింగి పవనుండు గుహుఁడు






శివపార్వతులకుఁ గుమారునకు హరిప్రత్యక్షంబగుట.

సాక్షాద్భవించి ప్రసన్నుఁ డౌటయును

దక్షాధ్వరధ్వంసి తా మున్నె యరసి

